
〈一日而見七人於齊宣王。王曰。子來。寡人聞之千里而一士是比肩而立百世而一聖𠰥隨踵而至也。今子一朝而見七士。則士不亦衆乎。淳于髠〉

〈曰不然。夫鳥同翼者而聚居。獸同足者而俱行。夫物各有疇。今髠賢者之疇也。王求士於髠。𠰥挹水於河而取火於燧也。髠將復見之。豈特七士也。〉

何顔見士〈儀真志晉方為諸胡擾亂。又陳敏割據江東。晉望臣顧榮等為從其用華潭遺榮書曰。一旦皇輿東軒。行〉

〈即紫舘發荆州。武旅順流東下徐州。銳鋒南據堂邑征東警卒耀威歴陽飛橋越横江之津。汎舟涉瓜步之渚。威震丹揚。擒𡨥建鄴。而諸賢何顔見〉

〈中州之士耶。於是顧榮等斬敏江東平。〉都下人士〈南史劉繪傳永明末。都下人士盛為文章談義皆湊竟陵西邸。〉

〈繪為後進領䄂。時張融以言辭辯捷。周顒彌為清綺。而繪音采不瞻麗雅有風。則時人為之語曰。三人共宅夾清漳。張南周北劉中央言其處二人〉

〈間也。〉富貴多士〈史記孟甞君傳。馮驩曰。富貴多士。貧賤寡友。事之固然也。〉擢用羣士

〈東漢書董卓傳。時卓為相國。素聞天下同疾閹官誅殺忠良。及其在事。雖行無道而猶忍性矯情。擢用羣士卓所親愛。並不處顯職但將校而已。〉

保有厥士〈詩周頌桓篇。桓桓武王。保有厥士。注保有其士。而用之於四方也。〉綏多女士

〈大戴禮夏小正。綏多女士。綏。安也。冠子取婦之時也。〉𨤲爾女士〈詩大雅既醉篇。𨤲爾女士註女士。女之有士行者。謂〉

〈生淑媛使為之妃也。〉有依其士〈詩周頌載芟篇。有依其士。注依。愛士夫也〉作率慶士

〈禮記祭統。乃考文叔興舊嗜欲。作率慶士躬恤衛國。注作。起也。率。循。也。慶。善也。士之言事也。言文叔能興行先祖之舊德。起而循其善事。〉先

王置士〈鶡冠子道端篇。先王之置士也。舉賢用能。仁人居左忠臣居前。義臣居右。聖人居後。左法仁則春生殖。前法忠則夏〉

〈功立。右法義則秋成熟。後法聖則冬閉藏。〉戰國說士〈識遺葉水心曰。周之盛時。京師有學。比閭族黨郷遂皆有學。三〉

〈嵗賔興諸侯貢士。士進得仕季退得臣諸侯故其時有秀士進士俊士造士等目。厲王無道。周法浸壞。宣王之復未幾又亂。以幽王馴至平王東遷。〉


〈京師之學先隳。諸侯貢士之典亦闕。士絶望於王都下者為商賈負販髙者俛首為陪臣。然尚用於諸侯也。其後諸侯亦不取士士之無歸者。降為〉

